Mähdrescher-Brand

Unser Männer vun de Feierwehr sinn devor bekannt

Das se lösche jeden Brand.

Im Hochsummer war es widder mo soweit

Do sinn se ausgerickt, allzeit bereit.

Denn am alte Schwimmbad uffem Feld do hatt’s gebrennt

De Eigner is eh Bauer denne mer aus de Miehlstroß kennt.

Wie mir so e Feldhas zu Protokoll gewwe konnt

Is just als der Has sich e bische gesonnt

Eh Mähdrescher uff das Feld gerollt

Was dann passiert is, hat der Fahrer vunn dem Mähdrescher nett gewollt:

Dorch e Kabelbrand fing de trockne Weize Feier

Unn ah de Mähdrescher, das war erst richtisch deier.

Was do um sei Arwettsplatz rum passiert

Hat der fleißige Knecht uff dem Mähdrescher nett glei kapiert.

Als die Feierwehr angerickt is, brannte es schon lichterloh

De Mähdrescher unn drum e rum es Stroh.

So e Unglick kann ah Begierlichkeite wecke

Unn schnell dut ma sich die Finger no de Entschädigung vun de Versicherung lecke

Was do unnerm Strich raus komm is

Kann ich nett sahn, awwer ehns wes ich gewiss

Souverän hann unser Florians-Jünger den Brandherd gelescht

Unn deshalb sa‘ ich zu Recht

E Lob uff unser Feierwehr

Vielleicht komme eier Störch ah widder her.

Die Musik spielt jetzt: „Hurra, hurra: Die Feuerwehr is da“,

Schrie der Feldhas‘, als er den Löschtrupp sah.

